
Dyddiad cyhoeddi:  6ed Tachwedd 2025

Cais Rhyddid Gwybodaeth 278/25

Rydych chi wedi gofyn y canlynol i ni…

Rwy'n ceisio cael mynediad at unrhyw ddata monitro cyflymder sydd gan Trafnidiaeth Cymru ar gyfer ffyrdd cyfyngedig yn eich awdurdod yng ngogledd Cymru (Bae Penrhyn, Wrecsam, Llanrug, ac unrhyw safleoedd eraill sy'n cael eu monitro yng ngogledd Cymru) sydd wedi cael eu newid fel hyn. Rwy'n chwilio am ddata ar gyfer y safleoedd hyn yn unigol, yn hytrach nag ar y cyd ar gyfer pob lle. Yn benodol, mae gennyf ddiddordeb yn y canlynol:

Data monitro cyflymder cyn ac ar ôl gweithredu (e.e. cyflymderau cymedrig, cyflymderau’r 85fed ganradd, cyfraddau cydymffurfio).

Data ar gyfer amrywiaeth o fathau o ffyrdd (preswyl, trefol, lled-wledig, gwledig lle bo hynny'n berthnasol) i gymharu lefelau cydymffurfio yn ôl lleoliad.

Unrhyw wybodaeth gyd-destunol ategol (e.e. dyddiadau casglu data, lleoliadau offer monitro, neu gyfrifon traffig perthnasol).

YMATEB

· Mae Trafnidiaeth Cymru yn cydlynu'r gwaith o fonitro cyflymder traffig yn gyfnodol ar safleoedd ym Mae Penrhyn, Wrecsam a Llanrug fel rhan o raglen fonitro barhaus ar gyfer y terfyn cyflymder diofyn o 20mya ar ffyrdd cyfyngedig. Rydym yn gwneud y gwaith monitro hwn gyda chaniatâd yr awdurdod priffyrdd lleol ym mhob ardal.
· Mae'r data sydd wedi cael ei ddadansoddi hyd yma wedi cael ei gyhoeddi yn ôl safleoedd unigol yn: Data monitro cyflymder cerbydau: Gorffennaf 2023 i Ionawr 2025 | Trafnidiaeth Cymru. Ar waelod y dudalen hon mae dolen – 'Data monitro cyflymder cerbydau fesul safle'. Mae pob tabl data yn cyflwyno'r data fesul safle. Mae 3 safle ym Mae Penrhyn, 3 safle yn Llanrug a 10 safle yn Wrecsam. Newidiwyd terfyn cyflymder diofyn pob un o’r safleoedd hyn o 30mya i 20mya ym mis Medi 2023. Mae rhai o'r safleoedd yn dychwelyd i 30mya, ond adeg cyhoeddi'r data nid oedd hyn wedi digwydd eto. Mae'r data a ddangosir ym mhob tabl fel a ganlyn:
· Tabl 1 – canran y cerbydau sy’n teithio ar neu o dan 24mya (mesur procsi yw hwn ar gyfer cydymffurfio)
· Tabl 2 – cyflymderau’r 85ed ganradd
· Tabl 3 – cyflymderau cymedrig
· Tabl 4 – nifer y cerbydau a gofnodwyd mewn safleoedd monitro (cyfrif traffig)
· Tabl 5 – canran y cerbydau sy’n teithio ar neu o dan 19mya
· Mae'r holl ffyrdd sy'n cael eu monitro yn cael eu hystyried yn 'ffyrdd cyfyngedig', ond nid ydym wedi rhannu hyn yn is-gategorïau fel gwledig, lled-wledig neu drefol gan nad oes digon o safleoedd yn cael eu monitro i allu dadansoddi a dod i gasgliadau dibynadwy ar y lefel hon.
· Mae lleoliadau offer monitro wedi cael eu cyhoeddi ar ffurf map, eto yn: Data monitro cyflymder cerbydau: Gorffennaf 2023 i Ionawr 2025 | Trafnidiaeth Cymru – gweler y ddolen 'Lleoliadau ar gyfer monitro cyflymder' ar waelod y dudalen. Mae'r labeli ar y mapiau yn cyfateb i enwau'r safleoedd yn y tablau data a gyhoeddwyd.
· Dyma'r dyddiadau casglu data ym Mae Penrhyn, Wrecsam a Llanrug, sy'n ymwneud â data a gyhoeddwyd hyd yma:
· O 11eg neu 12fed Gorffennaf 2023 am bythefnos [cyn rhoi’r terfyn 20mya ar waith]
· O 1af Medi 2023 am bythefnos [cyn rhoi’r terfyn 20mya ar waith]
· O 16eg Tachwedd 2023 (Bae Penrhyn a Llanrug) neu o 21ain Tachwedd 2023 (Wrecsam) am bythefnos
· O 12fed neu 13eg Ionawr 2024 am bythefnos
· O 4ydd Gorffennaf 2024 am bythefnos
· O 10fed Medi 2024 am bythefnos
· O 6ed neu 7fed Tachwedd 2024 am bythefnos
· O 16eg Ionawr 2025 am bythefnos
· Mae'r amrywiad yn y dyddiad dechrau ar gyfer rhai o’r cyfnodau amser uchod yn golygu y gallai rhai safleoedd fod wedi dechrau monitro ddiwrnod ynghynt nag eraill. Y rheswm syml am hyn yw argaeledd contractwyr arolygon i osod offer, ac nid yw bob amser yn bosibl gosod offer ym mhob safle ar yr un diwrnod.

Gobeithio y bydd yr wybodaeth hon yn ddefnyddiol i chi.

Yn gywir,  
 
Trafnidiaeth Cymru

Hawliau Apelio
Os nad ydych chi'n fodlon â’r ffordd yr ymdriniwyd â’ch cais a’ch bod chi’n dymuno gwneud cwyn neu ofyn i ni adolygu ein penderfyniad, ysgrifennwch at y Pennaeth Rhyddid Gwybodaeth naill ai yn Trafnidiaeth Cymru, 3 Llys Cadwyn, Pontypridd, CF37 4TH neu freedomofinformation@tfw.wales. Rhaid i’ch cais gael ei gyflwyno cyn pen 40 diwrnod gwaith ar ôl derbyn y llythyr hwn. Os nad ydych chi’n fodlon ar ganlyniad yr adolygiad mewnol, mae gennych hawl i wneud cais yn uniongyrchol i’r Comisiynydd Gwybodaeth am benderfyniad. 
Gallwch gysylltu â’r Comisiynydd Gwybodaeth yn Swyddfa’r Comisiynydd Gwybodaeth, Wycliffe House, Water Lane, Wilmslow, Cheshire, SK9 5AF neu gallwch gysylltu â Swyddfa’r Comisiynydd Gwybodaeth drwy adran ‘Gwneud Cwyn’ eu gwefan ar y ddolen hon: https:/ico.org.uk/make-a-complaint/ 
Yr adran berthnasol i’w dewis fydd "Gwybodaeth Swyddogol neu Gyhoeddus".

